
роень быйняма, кулевсь алови облакнень фталда апак кульнть увнама.

Тоса, сязевсь круглай эчкя дуцять эзда, пиндолгоць менелть эса валда, кода сиянь точка. Сон сембя кассь. Вовни сонь няевсть кафта пархт келемф пацят... Вов-ни кырвязсть пацятнень ланкса кафта ветя пе мархта звезданят...

И сембя аэропланц, оцю и мази, сяда вишкя, клёк вишкя паровозть коряс, но сяда тёждя клёк вишкя степной арелть коряс, весяла рокот мархта вишкя моторхнень эзда, аф шерхкозь ётась шовда вирть вельф, пустыннай раз’ездь вельф и Тихай ляйть вельф, конань берекса ащесть цёранятьня.

— Ичкизи лии! — валомня мярксь Петькась, сонць ваны ичкизи туй аэропланть меля.

— Ичкиздень масторхненди! — мярксь Васькась и ляць мялезонза аф кунартень пяк цебярь оноц. — Синь, аэроплатня, валда лиихть аньцек ичкиздень масторхненди. Маластотненди мезя? Маластотненди и алашаса можна пачкодьмос. Аэроплатня — ичкиздетненди. Минь, мзярда кастам, Петька, мингя — ичкиздетненди. Тоса улийхть ошт, и пяк оцю завотт, и пяк оцю вакзалхт. А миннь аш.

— Миннь аш, — согласиндась Петькась.

— Миннь аньцек раз’езць, да Алёшинась, да сяда лама мезнява аш.

Цёранятьня лоткасть и, дивандазь и пичодезь кеподезь пряснон. Гулс тангя вишкомшнесь. Вишка стальной нармонць мрцесь, валгонць сембя сяда алу. Тяни-ни няевсть ёмбла калесанятьня и валда пиндолдыкссь, конац пиндолць шить инголя.

Кода-бта налхкозь, машинась уйсь кержи пацянц ланкс веляндезь, шаркстась и тийсь кели, лама кели крукт вирть велккса, алёшинскай лятьфнень велксса, Тихай ляйть велккса конань берякса ащесть муцяф и кеняньтьф цёранятьня.

— А тон... а тон корхтать: аньцек ичкизденетненди, — и ляпиякшнезь и кенордазь, мярксь Петькась. Рази* минь ичкизденнетяма?

Машинась танга куцсь вяри и курок юмась, аньцек шуроста няевсь ечкя алови дуцятьнень ёткса.

«И мес сон велкксонок шары?» думондасть цёратьня, кенор-

